
        
            
                
            
        

    ORDO MISSÆ

 
[S] In nómine Patris + et Fílii et Spíritus Sancti. Amen.
 
V. Introíbo ad altáre Dei.
 
R. Ad Deum qui lætíficat iuventútem meam.
 

 
[S] (Ps. 42, 1-5) Iúdica me, Deus, et discérne causam meam de gente non sancta: ab hómine iniquo, et dolóso érue me.
 
[M] Quia tu es, Deus, fortitúdo mea: quare me repulísti, et quare tristis incédo, dum afflígit me inimícus?
 
[S] Emítte lucem tuam et veritátem tuam: ipsa me deduxérunt et adduxérunt in montem sanctum tuum, et in tabernácula tua.
 
[M] Et introíbo ad altáre Dei: ad Deum qui lætíficat iuventútem meam.
 
[S] Confitébor tibi in cíthara, Deus, Deus meus; quare tristis es, ánima mea, et quare contúrbas me?
 
[M] Spera in Deo, quóniam adhuc confitébor illi: salutare vúltus mei, et Deus meus.
 
[S] Glória Patri et Fílio et Spirítui Sancto.
 
[M] Sicut erat in princípio et nunc et semper, et in sǽcula sæculórum. Amen.
 

 
V. Introíbo ad altáre Dei.
 
R. Ad Deum qui lætíficat iuventútem meam.
 
V. Adiutórium nostrum + in nómine Dómini.
 
R. Qui fécit cœlum et terram.
 

 
[S] Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Páulo, ómnibus Sanctis, et vobis, fratres: quia peccávi nimis cogitatióne, verbo, et ópere (percutit sibi pectus ter, dicens): mea culpa, mea culpa, mea máxima culpa. Ideo precor beátam Maríam semper Virginem, beátum Michaélem Archángelum, beátum Ioánnem Baptístam, sanctos Apóstolos Petrum et Páulum, omnes Sanctos, et vos, fratres, oráre pro me ad Dóminum Deum nostrum.
 

 
[M] Misereátur tui omnípotens Deus, et dimíssis peccátis tuis, perdúcat te ad vitam ætérnam.
 
[S] Amen.
 

 
[M] Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sánctis et tibi, pater: quia peccávi nimis cogitatíone, verbo et ópere (percutit sibi pectus ter, dicens): mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptistám, Sanctos Apóstolos Petrum et Paulum, ómnes Sanctos, et te, pater, oráre pro me ad Dóminum Deum nostrum.
 

 
[S] Misereátur vestri omnípotens Deus, et dimíssis peccátis vestris perdúcat vos ad vitam ætérnam.
 
R. Amen.
 
[S] Indulgéntiam, + absolutiónem, et remissiónem peccatórum nostrórum, tríbuat nobis omnípotens et miséricors Dóminus.
 
R. Amen.
 

 
[S] Deus, tu convérsus vivificábis nos.
 
R. Et plebs tua lætábitur in te.
 
V. Osténde nobis, Dómine, misericórdiam tuam.
 
R. Et salutáre tuum da nobis.
 
V. Dómine, exáudi oratiónem meam.
 
R. Et clámor meus ad te véniat.
 
V. Dóminus vobiscum.
 
R. Et cum spíritu tuo.
 
[S] Orémus.
 

 
[S] Aufer a nobis, quǽsumus, Dómine, iniquitátes nostras: ut ad sancta sanctórum puris mereámur méntibus introíre. Per Christum Dóminum nostrum. Amen.
 

 
[S] Orámus te, Dómine, per mérita Sanctórum tuórum (osculatur altare in medio) quórum relíquiæ hic sunt, et omnium Sanctórum: ut indulgére dignéris ómnia peccata mea. Amen.
 

 
Kýrie
 

 
[S] Kýrie, eléison. | [M] Kýrie, eléison. | [S] Kýrie, eléison.
 
[M] Christe, eléison. | [S] Christe, eléison. | [M] Christe, eléison.
 
[S] Kýrie, eléison. | [M] Kýrie, eléison. | [S] Kýrie, eléison.


 
Glória
 

 
[S] Glória in excélsis [caput inclinat] Deo…
 
… et in terra pax homínibus bonæ voluntátis. Laudámus te. Benedícimus te. [caput inclinat] Adorámus te. Glorificámus te. [caput inclinat] Grátias ágimus tibi propter magnam glóriam tuam. Dómine Deus, Rex cæléstis, Deus Pater omnípotens. Dómine, Fili unigénite [caput inclinat] Iesu Christe. Dómine Deus, Agnus Dei, Filius Patris. Qui tollis peccáta mundi, miserére nobis. Qui tollis peccáta mundi, [caput inclinat] súscipe deprecatiónem nostram. Qui sedes ad déxteram Patris, miserére nobis. Quóniam tu solus Sanctus. Tu solus Dóminus. Tu solus Altíssimus, [caput inclinat] Iesu Christe. Cum sancto Spiritu + in glória Dei Patris. Amen.


 
Orátio
 

 
[S] Dóminus vobíscum.
 
[M] Et cum spíritu tuo.
 
[S] Orémus.
 

 
[S] … Per ómnia sǽcula sæculórum.
 
[M] Amen.


 
EPÍSTOLA – LÉCTIO
 

 
[S] Léctio Epístolæ beáti…
 

 
R. Deo grátias.


 
EVANGÉLIUM
 

 
[S] Iube, Dómine, benedícere.
 
[S] Dóminus sit in corde meo et in lábiis meis: ut dígne et competénter annúntiem Evangélium suum. Amen.
 

 
V. Dóminus vobiscum.
 
R. Et cum spíritu tuo.
 
[S] Sequéntia (vel Inítium) + Sancti Evangélii secúndum…
 
R. Glória tibi, Dómine.
 

 
R. Laus tibi, Christe.
 

 
[S] Per evangélica dicta deleántur nostra delícta.


 
Credo
 

 
[S] Credo [caput inclinat] in unum Deum…
 
… Patrem omnipoténtem, factórem cæli et terræ, visibílium ómnium, et invisibílium. Et in unum Dóminum [caput inclinat] Iesum Christum, Fílium Dei unigénitum. Et ex Patre natum ante ómnia sǽcula. Deum de Deo, lumen de lúmine, Deum verum de Deo vero. Génitum, non factum, consubstantiálem Patri: per quem ómnia facta sunt. Qui propter nos hómines, et propter nostram salútem descéndit de cælis. [genufléctitur] Et incarnátus est de Spíritu Sancto ex María Vírgine: et homo factus est. [surgit] Crucifíxus étiam pro nobis sub Póntio Pilato, | passus et sepúltus est. Et resurréxit tértia die, secúndum Scriptúras. Et ascéndit in cælum: sedet ad déxteram Patris. Et íterum ventúrus est cum glória iudicáre vivos et mórtuos: cuius regni non erit finis. Et in Spíritum Sanctum, Dóminum, et vivificántem: qui ex Patre, Filióque procédit. Qui cum Patre et Filio simul [caput inclinat] adorátur et conglorificátur: qui locútus est per Prophétas. Et unam, sanctam, cathólicam et apostólicam Ecclésiam. Confíteor unum baptísma in remissiónem peccatórum. Et expécto resurrectiónem mortuórum. Et vitam + ventúri sǽculi. Amen.


 
OFFERTORIUM
 

 
V. Dóminus vobiscum.
 
R. Et cum spíritu tuo.
 
[S] Orémus.
 

 
[S] Súscipe, sancta Trínitas, hanc oblatiónem, quam tibi offérimus ob memóriam passiónis, resurrectiónis, et ascensiónis Iesu Christi Dómini nostri: et in honórem beátæ Mariæ semper Vírginis, et beáti Ioánnis Baptistæ, et sanctórum Apostolórum Petri et Pauli, et istórum, et ómnium Sanctórum: ut illis profíciat ad honórem, nobis autem ad salútem; et illi pro nobis intercédere dignéntur in cælis, quorum memóriam ágimus in terris. Per eúndem Christum Dóminum nostrum. Amen. 
 

 
[S] Oráte, fratres ut meum ac vestrum sacrifícium acceptábile fiat apud Deum Patrem omnipoténtem.
 
[M] Suscípiat Dóminus sacrifícium de mánibus tuis ad laudem et glóriam nóminis sui, ad utilitátem quoque nostram totiúsque Ecclésiæ suæ sanctæ.
 
[S] Amen.
 

 
[S] … Per ómnia sǽcula sæculórum.
 
[M] Amen.


 
PRÆFATIO
 

 
V. Dóminus vobiscum.
 
R. Et cum spíritu tuo.
 
V. Sursum corda.
 
R. Habémus ad Dóminum.
 
V. Grátias agámus Dómino Deo nostro.
 
R. Dignum et iustum est.
 

 
Vere dignum et iustum est, æquum et salutáre, nos tibi semper et ubíque grátias ágere: Dómine, sancte Pater, omnípotens ætérne Deus: per Christum Dóminum nostrum. Per quem maiestátem tuam láudant Angeli, adórant Dominatiónes, trémunt Potestátes, Cæli cælorúmque Virtútes, ac beáta Séraphim, sócia exsultatióne concélebrant. Cum quibus et nostras voces ut admítti iúbeas, deprecámur, súpplici confessióne dicéntes: 
 

 
Sanctus, Sanctus, Sanctus Dóminus Deus Sábaoth.

Pleni sunt cæli et terra glória tua. Hosánna in excélsis.

+ Benedíctus qui venit in nómine Dómini. Hosánna in excélsis.


 
CANON MISSÆ
 

 
Consecrátio
 

 
Accípite, et manducáte ex hoc ómnes.
 
HOC EST ENIM CORPUS MEUM.
 

 
Accípite et bibíte ex eo ómnes.
 
HIC EST ENIM CALIX SÁNGUINIS MEI,
 
NOVI ET ÆTÉRNI TESTAMÉNTI:
 
MYSTÉRIUM FÍDEI:
 
QUI PRO VOBIS ET PRO MULTIS
 
EFFUNDÉTUR IN REMISSIÓNEM PECCATÓRUM.
 
Hæc quotiescúmque fecéritis, in mei memóriam faciétis.
 

 
Per ipsum, et cum ipso, et in ipso, est tibi Deo Patri omnipoténti, in unitáte Spíritus Sancti, ómnis honor, et glória, per ómnia sǽcula sæculórum.
 
R. Amen.


 
COMMUNIO
 

 
[S] Orémus.
 
[S] Præcéptis salutáribus móniti, et divína institutióne formáti, audémus dícere:
 

 
V. Pater noster, qui es in cælis,
 
sanctificétur nomen tuum,
 
advéniat regnum tuum,
 
fiat volúntas tua, sicut in cælo et in terra.
 
Panem nostrum cotidiánum da nobis hódie,
 
et dimítte nobis débita nostra,
 
sicut et nos dimíttimus debitóribus nostris,
 
et ne nos indúcas in tentatiónem.
 
R. Sed libera nos a malo.
 
[S] Amen.
 

 
[S] Líbera nos, quǽsumus, Dómine, ab ómnibus malis, prætéritis, præsentibus et futúris: et intercedénte beáta et gloriósa semper Vírgine Dei Genetríce María, cum beátis Apóstolis tuis Petro et Paulo, atque Andréa, et ómnibus Sanctis, da propítius pacem in diébus nostris: ut, ope misericórdiæ tuæ adiúti, et a peccáto simus semper líberi, et ab ómni pertubatióne secúri. Per eúndem Dóminum nostrum Iesum Christum Filium tuum.
 

 
[S] … Per ómnia sǽcula sæculórum.
 
[M] Amen.
 

 
V. Pax Dómini sit semper vobíscum.
 
R. Et cum spíritu tuo.
 
[S] Hæc commíxtio, et consecrátio Córporis et Sánguinis Dómini nostri Iesu Christi, fiat accipiéntibus nobis in vitam ætérnam. Amen.


 
Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: miserére nobis.

Agnus Dei, qui tollis peccáta mundi: dona nobis pacem.
 

 
[S] Dómine Iesu Christe, qui dixísti Apóstolis tuis: Pacem relínquo vobis, pacem meam do vobis: ne respícias peccáta mea, sed fidem Ecclésiæ tuæ: eámque secúndum voluntátem tuam pacificáre et coadunáre dignéris: Qui vivis et regnas, Deus, per ómnia sǽcula sæculórum. Amen.


 
Communio fidelium
 

 
[M] Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Ioánni Baptístæ, sanctis Apóstolis Petro et Paulo, ómnibus Sánctis et tibi, pater: quia peccávi nimis cogitatíone, verbo et ópere (percutit sibi pectus ter, dicens): mea culpa, mea culpa, mea máxima culpa. Ideo precor beátam Maríam semper Vírginem, beátum Michaélem Archángelum, beátum Ioánnem Baptistám, Sanctos Apóstolos Petrum et Paulum, ómnes Sanctos, et te, pater, oráre pro me ad Dóminum Deum nostrum.
 

 
[S] Misereátur vestri omnípotens Deus, et dimíssis peccátis vestris perdúcat vos ad vitam ætérnam.
 
R. Amen.
 
[S] Indulgéntiam, + absolutiónem, et remissiónem peccatórum nostrórum, tríbuat nobis omnípotens et miséricors Dóminus.
 
R. Amen.
 

 
V. Ecce Agnus Dei: ecce qui tóllit peccáta mundi.
 
R. Dómine, non sum dígnus ut intres sub téctum meum: sed tantum dic verbo et sanábitur ánima mea.


 
Postcommúnio
 

 
V. Dóminus vobiscum.
 
R. Et cum spíritu tuo.
 
V. Ite, missa est.
 
R. Deo grátias.
 

 
[S] Benedícat vos omnípotens Deus, Pater, et Filius, + et Spíritus Sanctus.
 
R. Amen.


 
ÚLTIMUM EVANGÉLIUM
 

 
V. Dóminus vobiscum.
 
R. Et cum spíritu tuo.
 
[S] Inítium + Sancti Evangélii secúndum Ioánnem (Io. 1, 1-14)
 
R. Glória tibi, Dómine.
 
In princípio erat Verbum, et Verbum erat apud Deum, et Deus erat Verbum. Hoc erat in princípio apud Deum. Ómnia per ipsum facta sunt: et sine ipso factum est nihil, quod factum est: in ipso vita erat, et vita erat lux hóminum: et lux in ténebris lucet, et ténebræ eam non comprehendérunt. Fuit homo missus a Deo, cui nomen erat Ioánnes. Hic venit in testimónium, ut testimónium perhibéret de lúmine, ut ómnes créderent per illum. Non erat ille lux, sed ut testimónium perhibéret de lúmine. Erat lux vera, quæ illúminat ómnem hóminem veniéntem in hunc mundum. In mundo erat, et mundus per ipsum factus est, et mundus eum non cognóvit. In própria vénit, et sui eum non recepérunt. Quotquot autem recepérunt eum, dedit eis potestátem fílios Dei fíeri, his qui crédunt in nómine eius: qui non ex sanguínibus, neque ex voluntáte carnis, neque ex voluntáte viri, sed ex Deo nati sunt. (hic genufléctitur) Et Verbum caro factum est (súrgit), et habitávit in nobis: et vídimus glóriam eius, glóriam quasi Unigéniti a Patre, plenum grátiæ et veritátis.
 
R. Deo grátias.
 

 
V. Ave María, gratia plena, Dóminus tecum; benedícta tu in muliéribus, et benedíctus fructus ventris tui, Iesus.
 
R. Sancta María, Mater Dei, ora pro nobis peccatóribus, nunc et in hora mortis nostræ. Amen.
 

 
V. Salve, Regina,
 
R. Mater misericórdiæ. Vita, dulcedo et spes nostra, salve. Ad te clamámus, éxsules fílii Evæ. Ad te suspirámus geméntes et flentes in hac lacrimárum valle. Eia ergo, advocáta nostra, illos tuos misericórdes óculos ad nos convérte. Et Iesum, benedíctum fructum ventris tui, nobis, post hoc exsílium, osténde. O clémens, O pia, O dulcis Virgo María.
 

 
V. Ora pro nobis, sancta Dei Génitrix.
 
R. Ut digni efficiámur promissiónibus Christi.
 

 
V. Orémus.
 
[S] Deus refúgium nostrum et virtus, pópulum ad te clamántem propítius réspice; et intercedénte gloriósa et immaculáta Vírgine Dei Genitríce María, cum beáto Ioseph, eius Sponso, ac beátis Apóstolis tuis Petro et Paulo, et ómnibus Sanctis, quas pro conversióne peccatórum, pro libertáte et exaltatióne sanctæ Matris Ecclésiæ, preces effúndimus, miséricors et benígnus exáudi. Per eúndem Christum Dóminum nostrum.
 
R. Amen.
 

 
[S] Sancte Míchaël Archángele, defénde nos in prǽlio, contra nequítiam et insídias diáboli esto præsídium. Imperet illi Deus, súpplices deprecámur: tuque, Prínceps militiæ cæléstis, Sátanam aliósque spíritus malígnos, qui ad perditiónem animárum pervagántur in mundo, divina virtúte, in inférnum detrúde.
 
R. Amen.
 

 
V. Cor Iesu sacratíssimum.
 
R. Miserére nobis.

